
Hirugarrenaren txanda 
Lituaniaren ondoren, Latvia (Le-

tonia); eta beronen ondoren, aste ho-
netan, Eesti delakoak (Estonia) hartu 
du Autodeterminazioaren zuzia; bera 
ere E.S.S.B.tik irtetea erabakiz. 

Eesti da baltikar errepubliketatik txi-
kiena: bai hedaduraz (45.100 km2), 
Euskal Herriaren bikoitza; bai jenda-
ketaz: 1.542.000 bizilagun (1986), 
E.H.aren erditsua. 

Estoniarrek, halere, letoniarrek be-
zalatsu, hautu ausarta egin dute; aska-
tasuna galdu zutenez geroztik, beren 
demografi-oinarria bera galdu baitute. 

Errusiarrak %8,2 besteriak ez ziren 
Estonian 1934an (91.720 lagun). Hots, 
gaur egun, %27,9 dira (1979), 409.014 
lagun. Gehiketa, hitz batez, 45 urte kri-
tiko horietan barrena, 327.294 lagun 
izan da (batez beste, 7.000 lagun ur-
tean). 

Estoniarrak berak. bestalde, 948.502 
besterik ez dira (% 64,7; 1979); alegia. 
gerla baino lehenago zuten kopurua 
oraindik osoki berreskuratua ez dute-
larik (deportazio bikoitza, hilketak, 
ihesak, etab.). 

Ahal bezala eutsi diote estoniarrek 
beren herritasunari, Hiriburuan, hala 
ere, Tallinn-en (gure gaztaroko Reval 
delakoan) nabarmenago agertzen da 
errusiarkuntzaren pisua: errusiarrak 
%5.8 izatetik (1934), %38,0 izatera 
pasa dira (1979). 

Estoniarrak suomitarren herengu-
suak dira. Estonierazko telebista-
saioak, horretara, 1980an %17-ra jaitsi 
zirenean, halako «konpentsazioa» lor-
tzeko ateka aurkitu dute estoniarrek, 
Helsinkiko telebistari begiratuz (er-
dizka baizik ez ulertzeko moduan bada 
ere). 

Eragozpen larriak, hitz batez, esto-
niarrek egindako posturan. Baina, 
«Gora Eesti Askatua» oihukatuz, au-
rrera jo dute. 

Beajondeizuela! 

